ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀՀ ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՈՍՏԻԿԱՆՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
1. Անհրաժեշտությունը՝ պայմանավորված է ՀՀ ոստիկանության ստորաբաժանումների ընթացիկ տարվա պահանջարկն առանձին ապրանքների, նյութերի և աշխատանքների գծով ապահովելու նպատակով լրացուցիչ  միջոցներ ներգրավելու  հանգամանքով։  
2. Կապը ռազմավարական փաստաթղթերի հետ.
Նախագծով  հատկացումներ է նախատեսվում նաև ՀՀ կառավարության 2021-2026 թթ․ ծրագրով ամրագրված՝ հանցավորության դեմ պայքարում ոստիկանության ինստիտուցիոնալ կարողությունների զարգացման,  հատկապես տեխնիկական հագեցվածության մակարդակի բարձրացման  նպատակով։ 
3. Ընթացիկ իրավիճակը, խնդիրները և կարգավորման բնույթը․
Նախագծով նախատեսվող լրացուցիչ անհարաժեշտ միջոցները ընթացիկ տարվա ընդհանուր հատկացումների հաշվին ապահովելը հնարավոր չէ, քանի որ․
- ՀՀ ոստիկանության 2022 թ․-ի բյուջեի ընթացիկ ծախսերը, նախորդ տարվա համեմատությամբ, կրճատվել է 4.057,3 մլն․ դրամի չափով կամ 6,3 ​% -ով,

- Գնումների գործընթացի արդյունքում ներկայումս առկա տնտեսումները կազմում են  շուրջ 132,8 մլն․ դրամ  (434 գնման առարկայի գծով, նվազագունը՝ 100 դրամից մինչև առավելագույնը՝ 78,9  մլն․ դրամ միջակայքում),

- Տարեսկզբից առ այսօր ընդհանուր հատկացումների շրջանակներում արդեն իսկ կատարվել են ստորաբաժանումների կենսագործունեությունն ապահովող շուրջ 5,5  մլրդ․ դրամ ընդհանուր գումարով վերաբաշխումներ, որից 1,4 մլրդ․ դրամը՝ ՀՀ կառավարության 28․04․2022 թ․-ի թիվ 598-Ն որոշմամբ։ 
Նախագծով նախատեսվում է  1158 ծրագրով սահմանված հատկացումներն ավելացնել 2․394,7 մլն․ դրամով, այդ թվում՝
· 11001 միջոցառմամբ կատարվող հատկացումները՝  473.8 մլն. դրամով, որից՝ 

 «Ներքին գործուղումներ» 4221 հոդվածը՝  135,0 մլն.դրամի չափով: Նախատեսվում է Տավուշի, Գեղարքունիքի, Կոտայքի և Արագածոտնի մարզերում նոր ձևավավորվող պարեկային ոստիկանության ստորաբաժանումներում ծառայության անցնելու նպատակով, նախաորակավորում անցած և  ընթացիկ տարվա ընթացքում 5 ամսյա դասընթացների գործուղվող ծառայողների գործուղման լրացուցիչ ծախսերի ֆինանսավորման նպատակով։  
«Շենքերի և կառույցների ընթացիկ նորոգում և պահպանում» 4251 հոդվածը նախատեսվում է ավելացնել՝ 11,2 մլն. դրամի չափով, որը նպատակաուղղվելու է ՀՀ ոստիկանության ՃՈ Երևանի հաշվառման-քննական բաժնի մոդուլային-շարժական շենքի պատրաստմանը՝ բաժնի բնականոն աշխատանքը ապահովելու, կուտակումները նվազեցնելու,  քաղաքացիների սպասարկման որակը բարձրացնելու նպատակով (գնորոշման հարցումները կցվում են)։

«Տրանսպորտային նյութեր» 4264 ծախսային հոդվածը նախատեսվում է ավելացնել 327,4 մլն. դրամով՝ Լոռու և Շիրակի պարեկային ծառայության 70 միավոր սեդան թափքով, 70 միավոր ամենագնաց պարեկային նշանակության ավտոտրանսպորտային միջոցների  բենզինի /ընդամենը 727.650 լիտր x 450 դրամ/լիտր գնով/ գնման նպատակով:  
«Հատուկ նպատակային այլ նյութեր» 4269 հոդվածը նախատեսվում է ավելացնել 0.14 մլն. դրամով՝ օպերատիվ փնտրողական վարչությանն անհրաժեշտ մալուխների ձեռքբերման համար: Գնման գինը ձևավորվել է շուկայի ուսումնասիրությունների և բանավոր հարցումների արդյունքում:
· 11005 միջոցառման հատկացումները նախատեսվում է ավելացնել 1180,5 մլն. դրամով, որից․
  «Կապի ծառայություններ» 4214 հոդվածը՝ 542,8 մլն. դրամով, հետևյալ հաշվարկով․
Ընթացիկ տարվա Հայփոստով առաքանիների կանխատեսվող թիվը՝ 1.5 մլն․ հատ, սակագինը՝ 601,88 դրամ, անհրաժեշտ գումարը՝ 902,8 մլն․ դրամ /2019 թ․-ին՝ 1.501,652 առաքանի, սակագինը՝ 350 դրամ, գումարը՝ 525,6 մլն․ դրամ, 2020 թ․-ին՝ 1.469.444 առաքանի, սակագինը՝ 350 դրամ, գումարը՝ 514,3 մլն․ դրամ, 2021 թ․-ին՝ 1.835,389 առաքանի, սակագինը՝ 375,5 դրամ, գումարը՝ 689,2 մլն․ դրամ/։ 2022թ․-ի բյուջեով նախատեսված 360,0 մլն․ դրամը 499,85 դրամ սակագնով բավարար է  720 հազ․ առաքանու համար։ Եվս 780 հազ․ առաքանու համար տվյալ սակագնով լրացուցիչ անհրաժեշտ է 542,8 մլն․ դրամ։ Հարկ է նշել նաև, որ Հայփոստի հետադարձ ծանուցմանբ պատվիրված մինչև 100 գրամ քաշով մեկ առաքանու սակագինը  2021 թ․-ին կազմել է 369,85 դրամ, 2022 թ․-ի հունվարին՝ 499,85 դրամ կամ նախորդից 130 դրամով, 35,1 %-ով ավելի իսկ ս/թ մայիսի 27-ից՝ 800 դրամ, որը 2021 թ․-ի սակագինը գերազանցում է մոտ 2,2 անգամ իսկ 2022 թ․-ի հունվար-մայիս ամիսների սակագինը՝ 300,2 դրամով կամ 60 %:  
«Ընդհանուր բնույթի այլ ծառայություններ» 4239 հոդվածը նախատեսվում է ավելացնել 486,4 մլն. դրամով ավտոտրանսպորտային միջոցների հաշվառման համարանիշների անհրաժեշտ պահանջարկն  ապահովելու համար:

2021 թ․-ին իրացվել է 334598 հատ /գնման գինը՝ 1470 դրամ/ հաշվառման համարանիշ։ Ընթացիկ տարվա բյուջեով նախատեսված 242,1 մլն․ դրամը 2017,2 դրամ գնման գնով բավարար է  120 հազ․ համարանիշ ձեռք բերելու համար, այն դեպքում երբ տարվա ընթացում կանխատեսվող իրացումը կազմում է 360 հազ․ հատ։  Բացի այդ  2023 թ․-ի տարեսկզբի առաջին ամիսների համար որոշակի պաշար ձևավորելու համար ընթացիկ տարում նախատեսվում է գնել  ևս 120 հազ․ հատ համարանիշ։  Համարանիշների  2022թ․-ի տարեսկզբի մնացորդը կազմել է 170 հազ․ հատ։ Այդ հաշվարկով, համարանիշների հատկացման անընդհատությունն ապահովելու նպատակով,  անհրաժեշտ է ձեռք բերել 190 հազ․ հատ համարանիշ, մրցույթում առաջարկված նվազագույն 2560,0 դրամ գնման գնով /աճը նախորդ գնման գնի նկատմամբ 542,8 դրամ 26,9 %/: Լրացուցիչ անհրաժեշտ գումարը կազմում է 486,4 մլն․ դրամ։  
 «Գրասենյակային նյութեր և հագուստ» 4261 հոդվածը առաջարկվում է ավելացնել 151,3 մլն. դրամով, վարորդական վկայականի պլաստիկ քարտերի, ինչպես նաև վարորդական վկայականի և հաշվառման վկայագրերի պատրաստման նյութերի տարեկան պահանջարկն ապահովելու համար։ 
2021 թ․-ին իրացվել է 120613 հատ /գնման գինը՝ 1147.92 դրամ/ վարորդական վկայական։ 2022 թ․-ի կանխատեսվող իրացումը՝ 130 հազ․ հատ /+7.8 %/, գնման գինը՝ 1410 դրամ /+ 262.1 դրամ կամ 22.8 %/։  2022թ․-ի տարեսկզբին մնացորդ չի եղել, բյուջեով նախատեսված 155.1  մլն․ դրամ գումարով, 1410.0 դրամ գնով գնվել է   110 հազ․ պլաստիկ քարտ։  Եվս 20  հազ․հատ  գնելու համար  լրացուցիչ անհրաժեշտ է 28,2 մլն․ դրամ։ Բացի այդ, անհրաժեշտ է ընթացիկ տարում ապահովել  առնվազն 4 ամսվա պաշար՝ 40.0 հազ․ հատ X 1410.0 դրամ = 56,4 մլն․ դրամ։ Ընդամենը՝  84,6 մլն․ դրամ։

Պաշտպանիչ թաղանթների՝ կինեգրամով և թափանցիկ, ժապավենների՝ սև և գունավոր, ռետրանսֆեր թաղանթի  ընթացիկ տարվա պահանջարկն ապահովելու և որոշակի պաշար  կուտակելու համար լրացուցիչ անհրաժեշտ է 66,7 մլն․ դրամ։

· 11007 միջոցառման «Ընդհանուր բնույթի այլ ծառայություններ» 4239  հոդվածի հատկացումները առաջարկվում է ավելացնել 442,0 մլն. դրամ գումարով՝ ՀՀ քաղաքացուն տրամադրվող նույնականացման քարտերի համակարգի վերածրագրավորման և 200000 հատ խմբաքանակի ձեռքբերման նպատակով:

Խնդիրը կայանում է նրանում, որ ՀՀ քաղաքացուն տրամադրվող նույնականացման քարտերի բլանկների վերջին խմբաքանակը ձեռք է բերվել 2020թ.-ին՝ 191000 հատ: Տվյալ տարվա տարեսկզբի մնացորդը կազմել է 154520 հատ: Տպագրվել է 2020թ.-ին՝ 75320 հատ, 2021թ.-ին՝ 98200 հատ, 30.05.2022թ.-ի դրությամբ՝ 83600 հատ: Մնացորդը 30.05.2022թ.-ի դրությամբ կազմում է 88400 հատ:

Ս.թ. հունվարի 14-ից ուժի մեջ մտած  «ՀՀ կառավարության 1998թ. դեկտեմբերի 25-ի 821 որոշման մեջ փոփոխություններ կատարելու մասին»  ՀՀ կառավարության 2021թ. դեկտեմբերի 30-ի թիվ 2198-Ն  որոշման համաձայն` ՀՀ քաղաքացու նույնականացման քարտ չունեցող քաղաքացիներին անձնագիրը տրամադրվում է 2 տարի վավերականության ժամկետով, որը հանգեցրել է նույնականացման քարտերի պահանջարկի աճի: Հաշվի առնելով նշված հանգամանքը, ինչպես նաև, որպես կանոն, ամռան ամիսներին քաղաքացիների դիմելիության աճը առկա մնացորդը կբավականացնի 3 ամսվա պահանջարկը բավարարելուն:

Բացի այդ, ՀՀ քաղաքացու կենսաչափական անձնագրերում և նույնականացման քարտերում կիրառվող էլեկտրոնային կրիչները 2021թ-ից դուրս են եկել արտադրությունից, ինչի մասին ՀՀ ոստիկանությունը տեղեկացել է լեհական PWPW ընկերության պաշտոնական գրությամբ: 2021թ. աշնանը հանդիպում  է տեղի ունեցել լեհական ընկերության ներկայացուցիչների հետ, որի ընթացքում վերջիններս խոստացել են ներկայացնել ամբողջական առաջարկ՝ ՀՀ-ում գործող կենսաչափական տվյալներ պարունակող փաստաթղթերի համակարգի վերածրագրավորման և նոր սերնդի չիպերով բլանկների մատակարարման վերաբերյալ: 

Վերոգրյալով պայմանավորված՝ ՀՀ ոստիկանությունը 2021թ. ամռանից առ այսօր չի կարողացել ձեռք բերել նույնականացման քարտերի նոր խմբաքանակ, իսկ որոշ քանակով ձեռք բերված կենսաչափական անձնագրերի բլանկներն արտադրվել են լեհական ընկերությունում մնացած էլեկտրոնային կրիչներով:

Խնդրի լուծման այլ տարբերակներ գտնելու նպատակով՝ 2022թ. փետրվարին կազմակերպվել է հանդիպում ՀՀ Բարձր տեխնոլոգիաների արդյունաբերության նախարարության և «ԷԿԵՆԳ» ՓԲ ընկերության ներկայացուցիչների հետ: Վերջիններս որևէ առաջարկ չեն ներկայացրել, հայտնել են, որ առավել դյուրին և արագ աշխատանքները կարող է  իրականացվել միայն նշված համակարգը ներդրած և նախորդ խմբաքանակները մատակարարած  լեհական PWPW ընկերությունը:

Ս/թ մայիսի 24-ին Լեհական ընկերությունը ներկայացրել է առաջարկ (կցվում է). այն է ՀՀ քաղաքացու նույնականացման քարետրի 150.000 հատ՝ 5.23, կամ 200.000 հատ՝  4.51 եվրոյով, բլանկներ գնելու դեպքում իրականացնել նաև համակարգի վերածրագրավորման աշխատնքները՝ միաժամանակ առաջ քաշելով մի շարք տեխնիկական պայմաններ: Միևնույն ժամանակ նշել են որ վերածրագրավորման աշխատանքները կարող են կատարել 4-ից 6 ամսվա ընթացքում: 

Գործող համակարգի վերածրագրավորումը չիրականացնելու դեպքում, երբ  կսպառվեն նույնականացման քարտերի և կենսաչափական անձնագրերի բլանկները՝ ՀՀ-ում կդադարեցվի դրանց տրամադրումը, ինչպես նաև անհրաժեշտություն կլինի վերադառնալ ՀՀ կառավարության 25.12.1998 թվականի թիվ 821 որոշման նախկին խմբագրությանը՝ քաղաքացիներին 10 տարով ոչ կենսաչափական տվյալներ պարունակող անձնագրերի տրամադրումն ապահովելու համար:

Հաշվի առնելով վերոգրյալը գնումը նախատեսվում է իրականացնել «մեկ անձ» գնման ձևով՝ հիմք ընդունելով ՀՀ կառավարության 04.05.2017թ. թիվ 526-Ն որոշմամբ հաստատված կարգի 23-րդ կետի 4-րդ ենթակետի աղյուսակի 15-րդ տողը՝ «գնման առարկան արտադրած կամ վերջինիս միակ ներկայացուցիչը հանդիսացող անձից գնման առարկայի տեխնիկական սպասարկման ծառայությունների, այդ թվում՝ սպասարկման համար անհրաժեշտ պարագաների ձեռքբերում»:

· 11010 միջոցառման «Գույքի և սարքավորումների վարձակալություն» 4216 հոդվածի հատկացումները նախատեսվում է ավելացնել 80,0 մլն. դրամով՝  տրանսպորտային միջոցների  վարձակալության նպատակով, հասարակական կարգի պահպանության և հասարակական անվտանգության ապահովման նպատակով ոստիկանության, այդ թվում ոստիկանության զորքերի արտաքին ծառայության մեջ ներգրավող անձնակազմի  տեղաշարժը անհրաժեշտ թվով և ժամկետներում ապահովելու համար։  
· 31001 միջոցառմամբ կատավող հատկացումները նախատեսվում է ավելացնել 218.5 մլն. դրամով, որից 
 «Վարչական սարքավորումներ» 5122 հոդվածը՝ 15.9 մլն. դրամով, որից.

3.4 մլն. դրամը նախատեսվում է ՃՈ Երևանի հաշվառման-քննական բաժնի սերվերային սենյակների հաստատուն ջերմաստիճան ապահովելու համար  12 հատ օդորակիչ ձեռք բերելու նպատակով, իսկ 12.5 մլն. դրամը նախատեսվում է օպերատիվ փնտրողական վարչության անհրաժեշտ սարքավորումների՝ 12 միավոր  ձեռքի տեսախցիկների, 4 համակարգիչների, 4 մոնիտորի, 1 միավոր կվարոկոպտյոր (դրոն), 14 միավոր միկրոտիկների, 2 միավոր պլանշետների ձեռք բերելու նպատակով:  
«Այլ սարքավորումներ» 5129  հոդվածը՝ 202,6 մլն. դրամով, որից․
 130,0 մլն. դրամը նախատեսվում է նպատակաուղղել ս.թ. հուլիսին ուժի մեջ մտնող նոր օրենսդրությամբ սահմանվող  պահանջների բավարարման համար, թմրամիջոցների նոր որակի բազմաբնույթ համալիր հետազոտություններ իրականացնելու նպատակով անհրաժեշտ 3  նոր լաբորատոր սարքավորումների ձեռքբերմանը, համապատասխանաբար՝ 81,6 մլն․ դրամ, 17,4 մլն․ դրամ և 31,0 մլն․ դրամ գումարներով։

72,6  մլն. դրամը՝  նպատակաուղղվելու է ՀՀ Քրեական դատավարության նոր օրենսգրքի կիրառումն ապահովելու՝ քրեական դատավարության  մասնակիցների պաշտպանության և անվտանգության պատշաճ  ապահովման  նպատակով տեխնիկական և անհատական պաշտպանության  միջոցների /գիշերային տեսանելիության դիտակներ, ունեվերսալ մոնոկուլյարներ և կցվող համակարգ,  փոքրածավալ անօդաչու թռչող սարք, թվային ստացիոնար և դյուրակիր ռադոկայաններ, տակտիկական և քողարկված կրման համար  զրահաբաճկոններ  և այլն/ ձեռքբերմանը:

4. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում և ծախսերում սպասվելիք փոփոխությունները

 «Հայաստանի Հանրապետության 2022 թվականի պետական բյուջեում փոփոխություն, Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ կատարելու, Հայաստանի Հանրապետության ոստիկանությանը գումար հատկացնելու մասին» Հայաստանի Հանրապետության կառավարության որոշման նախագծով նախատեսվում է  ՀՀ պետական բյուջեի  եկամուտները,  ի հաշիվ ոստիկանության կողմից ՀՀ պետական բյուջե մուտքագրվող «Այլ եկամուտների» ս/թ հինգ ամսում նախատեսվածից ավելի հավաքագրված գումարների ավելացնել  520,0 մլն․ դրամով: Նույն չափով ավելացվում է նաև ՀՀ պետական բյուջեից ոստիկանությանը հատկացվող միջոցները, իսկ տարբերությունը՝ 1874,7 մլն.դրամ գումարը նախատեսվում է հատկացնել ՀՀ կառավարության պահուստային ֆոնդից:
5. Նախագծի մշակման գործընթացում ներգրավված ինստիտուտները և անձինք.

ՀՀ ոստիկանություն։
6. Ակնկալվող արդյունքը.


Ոստիկանության ստորաբաժանումների տեխնիկական հագեցվածության բարելավում,  ընթացիկ գործունեությանն անհրաժեշտ ապրանքների, նյութերի և ծառայությունների գծով առկա պահանջարկի բավարարում։  












      ՀՀ  ոստիկանություն

